
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্বামী অভেদানন্দ
স্বামী বিবেকানন্দের দেহত্যাগের পর সুদূর আমেরিকা-খণ্ডে যিনি ভগবানান্ধতার শ্ৰীশ্ৰীরামকৃষ্ণদেবের সার্বভৌম-বাণীপ্রচার কাৰ্য্যে দীর্ঘ পচিশ বর্ষাকাল অবস্থান করিয়াছিলেন, যিনি কয়েক বৎসর মাত্র স্বদেশে প্ৰত্যাগমন করিয়া শ্ৰীশ্ৰীরামকৃষ্ণ-বেদান্ত-সমিতির প্রতিষ্ঠা করিয়া দেশবাসীকে বেদান্তবাদে উদার ও ধৰ্ম্মপ্ৰাণ করিয়া তুলিতেছেন, স্বামী বিবেকানন্দের স্থলাভিষিক্ত সেই মহাপুরুষের জীবনী প্ৰত্যেক ব্যক্তিরই অবশ্যপাঠ্য ।
১৮৬৬ খ্ৰীষ্টাব্দের ২রা অক্টোবর (বঙ্গাব্দ ১২৭৩ সালের ১৭ই আশ্বিন মঙ্গলবার ) স্বামী অভেদানন্দ কলিকাতার উত্তর প্রান্তে আহিরীটোলাস্থ নিমু। গোস্বামী লেনে জন্ম পরিগ্রহ করেন। তঁহার মাতা ৬/কালীপূজা করিয়া তাহাকে প্ৰাপ্ত হন। বলিয়া তাহার নাম দিয়াছিলেন কালীপ্রসাদ । বাল্যকাল হইতে কালীপ্ৰসাদের মন জাগতিক সুখভোগের মোহ অতিক্রম করিয়া মানবজীবনের চরম উদ্দেশ্য-আত্মজ্ঞানলাভের জন্য ধাবিত হইয়াছিল। কৈশোরে তিনি গৌরমোহন আঢ্য-প্ৰতিষ্ঠিত ওরিয়েণ্টাল সেমিনারীতে অধ্যয়ন করেন। ১৮৮৩ খ্ৰীষ্টাব্দে পণ্ডিত শশধর তর্কচূড়ামণি মহাশয় কলিকাতা আলবাট হলে বঙ্কিমচন্দ্রের সভাপতিত্বে হিন্দুধৰ্ম্ম সম্বন্ধে বক্তৃতা করেন। বালক কালীপ্রসাদ সেই বক্তৃতা শুনিয়া যোগ অভ্যাস করিবার জন্য ব্যাকুল হন । তিনি অনুসন্ধানে জানিতে পারেন, দক্ষিণেশ্বরে রামকৃষ্ণ পরমহংস নামে এক অদ্ভুত যোগী তপস্যা করিয়া থাকেন । এই কথা শুনিয়া পরমহংসদেবের সহিত সাক্ষাৎ করিবার জন্য তঁহার মনে প্ৰবল বাসনা হয় । অবশেষে ১৮৮৩ সালের শেষভাগে একদিন রবিবারে তিনি পদব্ৰজে দক্ষিণেশ্বরে উপস্থিত হইলেন ।

		 এই পাতা শেষ সম্পাদিত হয়েছে ১০:৫১টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







